Miguel Gonzalez Martin, Immigrazio eta Aniztasunaren Kudeaketako Zuzendaria

elkarrizketatu dugu

2009ko maiatzetik Eusko Jaurlaritzako Enplegu eta Gizarte Gaietako Immigrazio eta
Aniztasunaren Kudeaketako Zuzendaria da. Zuzenbidean lizentziatua da eta baita
aniztasunaren kudeaketan eta garapen lankidetzarako aditua ere.

Gazteen Euskal Behatokiak apirilean antolatu zuen Immigrazio eta Gazte politikei
buruzko ikastaroa eta horren ostean sortutako zalantzekin hurbildu gara Immigrazio

Zuzendariarengana elkarrizketa hau egitera.

Zer estrategia planteatzen du Eusko Jaurlaritzako Immigrazioko eta Aniztasuna
Kudeatzeko Zuzendaritzak administrazioek etorkin atzerritar gazteak
integratzeko garatzen dituzten politika publikoak artikulatzeko? Ba al dago
akordiorik edo hitzarmenik beste erakunde batzuekin, hainbat jatorritako

gazteen artean bizikidetza errazteko?

Zenbait lan-ildo dago gai horren inguruan. Batetik, Immigrazioko eta Aniztasuna
Kudeatzeko Zuzendaritzak sentsibilizazio-programa bat dinamizatzen du ikastetxeetan.
Bere helburua da lagun etorkinengana hurbiltzea, esperientziatik abiatuta, ez teoriatik.
Bestetik, heziketa-laguntza ematen diegu ikasle iritsi berriei harrera egiteko ardura duten
hezitzaileei eta hezkuntza-komunitateko eragileei. Era berean, heziketa eta aholkularitza
ematen diegu beste instituzio batzuetan (aldundietan eta/edo udaletan) haur eta
gazteentzako baliabideak kudeatzen dituzten erakundeetako hezitzaileei. Horren haritik,
gazteriaren arloan eskumena duten beste eragile batzuen proiektuen akonpainamenduan
eta aholkularitzan arituta laguntzea da gure indargunea.

Aipagarria da HEMEN proiektuari ematen diogun laguntza, etorkin gazteei

—batik bat magrebtarrei— emantzipatzen laguntzeko. Proiektuaren buruak hainbat

gizarte-erakunde dira: CEAR, Ellacuria, Pefiascal edo Harribide. Horien bitartez, hainbat

jatorritako gazteak topatzeko eta harremanetan jartzeko esperientzietarako laguntza ere

ematen dugu.


http://www.centroellacuria.org/temas_de_actualidad/proyecto_hemen.html
http://www.cear.es/
http://www.centroellacuria.org/
http://www.fundacionpenascal.com/
http://www.gizardatz.net/84.html

Azkenik, adierazi beharra dago laster onartuko den Ill. Immigrazio, Herritartasun eta
Kulturarteko Bizikidetza Planean, bizikidetzara bideratutako hainbat ekintza Gazteria

Zuzendaritzarekin elkarlanean gauzatzea aurreikusten dela.

Ezagun da bi sexuetako eta hainbat kulturatako gazteen arteko integrazioan
esperientzia arrakastatsuak egon direna. Ba al dago jJarduera horiekin
jarraitzeko plangintzarik? Nolako garrantzia ematen zaie gazteen hezkuntzari
eta jokaerari kultura-aniztasuneko testuinguruetan?

Integrazio-maila handia dago, zinez, bereziki gazteen artean. Eskola eta hezkuntza-
sistema dira, hein handian, arrakasta horren erantzule, hau da, immigrazioa bezalako
fenomeno berri eta bizi bati erantzun egokia ematearen erantzule.

Hezkuntzan datza, zalantzarik gabe, integraziorako ezinbesteko faktoreetako bat.
Immigrazioaren seme-alabak gizarte jakin batekin identifikatuta sentitzeko eta,
horrenbestez, geroko gizarte-kohesioa lortzeko, funtsezko elementuak dira bai gizarte
honek eskaintzen dizkien hezkuntza-aukerak baliatzea, bai familiak jaso duen gizarte-

tratua.



